Қарлыкөл ауылының негізгі орта мектебі

2020 - 2021 оқу жылына психологиялық қызметте атқарылған

жылдық жұмыстың есебі
2020-2021 оқу жылдарындағы Қарлыкөл ауылының негізгі орта мектебіндегі психологиялық қызмет көрсетудегі мақсаты: оқушылардың психологиялық денсаулығын сақтау, білім беруді ұйымдастыруда жағымды әлеуметтік-психологиялық ахуал туғызу және оқу процесіне  қатысушыларға психологиялық қолдау көрсету. 
Психологиялық қызмет міндеттері: оқушылардың тұлғалық және интеллектуалдық дамуына, өзін-өзі тәрбиелеу және өзін-өзі дамыту қабілетін қалыптастыруға ықпал ету; жедел дамып жатқан ақпараттық қоғамда оқушылардың сәтті әлеуметтенуіне психологиялық көмек көрсету; әр оқушыға оның тұлғасын психологиялық-педагогикалық зерттеу негізінде жеке тәсілді қамтамасыз ету; оқушылардың психологиялық денсаулығын сақтау; оқу процесі субъектілерінің песихологиялық-педагогикалық құзыреттілігін жетілдіру; оқушылардың ассоциалдық әрекеттерін болдырмау және оларды дер кезінде түзету.

Мектептегі психологиялық қызмет жоспар бойынша әр бағытта жүзеге асырылды.  Сондай-ақ, әкімшілік, педагогтердің /сынып жетекшісі, пән жетекшілері/ және ата-аналардың сұранысы бойынша жоспардын тыс та қызмет көрсетілді.
Биылғы оқу жылында 1-сынып оқушылары қатарына оқушылар қабылданған жоқ, сол себепті көп көңіл МАДТ бөлінді. МАДТ оқушыларының танымдық процесін анықтау мақсатында аптасына 1 рет жоспарға сай жұмыстар жүргізіледі. Таным қабілеттерін дамыту сабақтары, қол моторикасын дамыту жаттығулары, логикалық тапсырмалар жүргізілді.

Қыркүйек-қазан айында 5-сынып оқушыларымен «Сыныптағы психологиялық ахуал», «Социометрия», «Темперамент типі», «Филиппс әдістемесі», «Дарындылық картасы» психодиагностикалық әдістемелер қатары жүргізілді. Қазан-қараша айында оқушылардың әлеуметтік дағдыларын қалыптастыру бойынша «Мен және Біз», «5-сынып дегеніміз не?», «Біз және бізге жақын адамдар», «Біз және біздің көңіл-күйіміз, әдеттеріміз» психологиялық тренингтер өткізілді. 5-сынып ата-аналарымен қашықтық жиналыста бейімделу кезеңінің сипаттамалары туралы «Мектептегі дезадаптация себептері», «Оқушы мотивациясы – сәтті білім алудың басты шарты»  тақырыбында хабарлама жасалып, сөз сөйленді. 
Қараша-желтоқсан айында «Жасөспірімдердің денсаулығы мен өмірлік дағдыларын қалыптастыру және суицидтің алдын-алу» бағдарламасы бойынша іс-шаралар қатары жүзеге асырылды. 8-сынып оқушыларының ата-аналарымен бағдарлама мазмұнын түсіндіру мақсатында қашықтық жиналыс өткізілді. Бағдарлама шеңберінде 8-сынып оқушыларымен сауалнама өткізіліп, алдын-алу тренингтері, оқыту сабақтары жүргізілді. 
6-7 сынып оқушыларының мазасыздық деңгейін анықтау мақсатында Филиппс әдістемесі, эмоционалдық сферасын диагностикалауға арналған Басса-Дарки сауалнамасы өткізілді. Сонымен қатар, «Психикалық денсаулықты сақтау дағдылары», «Сынып ұжымында жағымды атмосфера қалыптастыру», «Стресстен арылу немесе эмоционалдық жағдайды ретке келтіру тәсілдері», «Жақсы көңіл-күй жан тыныштығы» тақырыбында дәрістер оқылып, психологиялық жаттығу, тренингтер өткізілді. 

Агрессия, мазасыздық деңгейі жоғары оқушылармен топтық жұмыстар өткізілді. Эмоционалдық қысымды төмендету мақсатында оқушылармен, мұғалімдермен тренингтер ұйымдастырылды. Салауатты өмір салтын ұстану бағытында әртүрлі тақырыпта дәріс-әңгімелер оқылды. 
8 – сынып оқушыларының мамандық бағдарын анықтау мақсатында Е.Климов, ДДС, Голомшток, Голланд әдістемелері қолданылды. Сонымен қатар, «Біз және мамандық әлемі», «Мамандық білгірлер клубы», «Мамандық жайлы сұхбат» тақырыбында оқушылармен кәсіби әңгіме өткізілсе, ата-аналар ұжымымен «Мамандық таңдаудағы ата-ана рөлі» тақырыбында кеңес берілді, және сынып жетекшімен «Мамандық таңдау маңызды іс» тақырыбы аясында ағартушылық жұмыс жүргізілді.
Қараша айында  «Өзін-өзі танып білу, бақылау, басқару, өзіне-өзі сену», «Стресс және онымен күресу жолдары» лекция, тренингтер /жеңілдету, сергіту жаттығулары/ жүргізілді. «Жасөспірімдердің денсаулығы мен өмірлік дағдылары және суицидтің алдын-алу» бағдарламасы аясында 9-сынып оқушыларымен тренинг сабақтар жүргізіліп, дәрістер өткізілді.

Желтоқсан айында ата-аналарға "Баланың бас ұстазы – ата анасы" атты тақырыпта баяндама оқылды және жадынамалар таратылды. Мақсаты - ата-аналардың бала тәрбиелеу және бала тәрбиесіне қатысты психологиялық – педагогикалық білімдерін жетілдіру. Қазіргі кездегі баланың дамуына, жеке тұлға болып қалыптасуына ата-ана тәрбиесінің әдіс, тәсілдерін жетілдіре отырып, қарым-қатынас орнату. Ата-аналар жиналысы мектеп әкімшілігі мен психолог, сынып жетекшілері, ата – аналар қатысуымен өткізілді. 
Құқық бұзушылықтың алдын-алу акциясы аясында кездесуде  «Девианттық мінез-құлық ерекшеліктері» тақырыбында лекция оқылды.

